
爲韋雍州致仕表

作者：王僧孺　南北朝

本作品收錄於《王左丞集》和《全梁文/卷五十一》

一旦攀附，遂無涯限，排雲矯漢，飛捧待翼，陸離蟬組，照灼旛旗，受脤推轂，執珪奉

酎，變狹室於高門，改小冠於侯服；況復還周紐其六印，歸齊列其五鼎，常懼輪輕載積，

基薄墉高，器覆巵傾，人指鬼瞰，老與年并，疾隨衰及，途遙齒截，漏迫鐘鳴，高春之

景一斜，不周之風忽至，菌蟪夕陰，倏駛無幾，堇蕣朝采，飄零已及，仰朱闕而掩涕，

俯濛谷而自悲，豈復式瞻拱默，仰接鐘鼓，儻帷葢未親，東岳稍駐，擊壤鼓腹，其賜猶

多。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

